
BATASUNAREN LEGEZ KANPORATZEA. PPk eta PSOEk areagotu egin zituzten atzo 
Batasuna legez kanpo uzteko ekimena babestuko ez duten alderdien kontrako 
kritikak. PSOEko idazkari nagusiak kontraesanean egotea egotzi zien. 

Batasuna legez kanpo uztea 
babesten ez dutenek iritzia 
aldatuko dutela dio Zapaterok 
CiU abstenitu egingo da datorren astelehenean Diputazio Iraunkorraren bileran 

Jose Luis Rodriguez Zapatero PSOEko idazkari nagusiak Malagako ferian hitz egin zuen Batasuna legez kanporatzeari buruz. 

ESPAINIAKO KONGRESUA 

IUk Justizia Ministerioaren 
txosten juridikoa eskatu du 
Espainiako Justizia Ministerioko Teknikari Taldeak Batasu
naren legez kanporatzeari buruz eginiko txostena eskuratu 
nahi du IUk. Datorren astelehenean Kongresuko Diputazio 
Iraunkorra bilduko da osoko bilkura berezira deitzeko, hain 
zuzen, Batasuna legez kanporatzeko prozesua abia dezan es
katzeko Espainiako Gobernuari. IUren ustez, Diputazio Iraun
korrak osoko bilkurara deitu baino lehen, beharrezkoa litzate
ke diputatuek aipatutako txosten juridikoaren berri izatea. 
Horregatik, txostena asteleheneko bilera baino lehenago jaso
tzeko eskaera ofiziala aurkeztu zuen IUren talde parlamenta
rioak Kongresuko erroldan. «Ezin dugu ahaztu Kongresuaren 
esku-hartze prozedura berezi bat dela, non informazioa esku 
artean izatea funtsezkoa den osoko bilkuraren deialdiajustifi
katzen dituzten supostuak aztertzeko», argudiatu du IUk. Ho
rrez gain, Justizia batzordeari txostenari buruzko iritzia ema
tea dagokiola gogoratu du IUk. 

Agentziak I MALAGA 

PSOEk eta PPk areagotu egin 
zuten atzo presio dialektikoa 
Batasuna legez kanporatzeko 
eskaerari sostengurik ez emate
ko asmoa dutenen inguruan, 
batik bat EAJ, CiU eta IUren in
guruan. PSOEren aldetik, Jose 
Luis Rodriguez Zapatero idaz
kari nagusiak berak hitz egin 
zuen, eta, PPren aldetik, lehenik 
Rafael Hernando Komunikazio 
koordinatzaileak, eta gero Ja
vier Arenas idazkari nagusiak. 

Rodriguez Zapaterok alderdi 
horiek kontraesan handia dute
la nabarmendu zuen, alde bate
tik, Batasuna ETAren menpe
kotzat jo eta, bestetik, legez 
kanporatzea babesten ez dute
lako. «Ez ditut ulertzen Batasu
na ETAren txotxongilo edo 
tresna dela esaten dutenak eta 

hura legez kanpo uztea komeni
garri ikusten ez dutenak», adie
razi zuen PSOEko idazkari na
gusiak. Jarrera horri «kontrae
san intelektual» iritzi zion, indar 
politiko bakoitzak egiten duena 
errespetatuko duela ziurtatu 
bazuen ere. «Ezin du inork uler
tu ETAren txotxongilo edo tres
na legala izaten uztea», gainera
tu zuen Rodriguez Zapaterok. 
Halaber, orain zalantzan dau
denek edo Batasunaren kontra
ko ekimena sostengatuko ez 
dutenek iritzia aldatuko dutela
koan dago Jose Luis Rodriguez 
Zapatero. «Zigorgabetasuna 
amaitzeko tresna egokia» izan
go dela adierazi zuen, bere us
tea argudiatzeko asmoz. Rodri
guez Zapaterok onartu zuen Al
derdien Legea ez dela 
«panazea» izango, baina «terro
rismoaren kontrako borrokan 

aurrerapausoa» izango dela 
ziurtatu zuen. 

PPren bereizketa 
Rafael Hernando PPko diputa
tuak CiU eta EAjren jarrerak 
bereizi nahi izan zituen atzo , 
bien artean «zuritik beltzera 
doan aldea» dagoela esanez. 
Abstentzioa «beste aldera» be
giratzearekin parekatu zuen 
PPko diputatuak, baina kontra
ko botoa «HBren abokatu gisa» 
jardutearekin. PPren ustez, 
EAJk «hutsegite historiko la
rria» egin du Batasuna legez 
kanpo uzteari kontrako botoa 
iragarrita. Hernandoren esane
tan, EAJk bi helburu lortu nahi 
ditu jarrera horrekin: batetik, 
«ETAren helburu ez bihurtzen 
saiatzea», eta, bestetik, Batasu
naren «boto multzo bat oinor
detzea». Lehenengoari «koldar
keria» iritzi zion PPko burukide
ak, eta bigarrenari «lotsagabe
keria». «EAjri berriro esan nahi 
diot jarrera aldatu eta iritzia al
datzeko aukera bat duela, zeren 
eta euskal gizarteak ez baitu 
onartuko eta jasango EAJrena 
bezalako erabaki larririk», esan 
zuen Hernandok. 

CiU abstenitu egingo da 
astelehenean 
Convergencia i Unio abstenitu 
egingo da datorren astelehene
an Kongresuko Diputazio 
Iraunkorrean, Batasuna legez 
kanpo uzteko eskaerari buruz
ko osoko bilkurara deitzeko 
erabakia hartzeko orduan. Kon
gresuko osoko bilkuran, hilaren 
26an, eman beharreko botoa 
datorren astelehenean erabaki
ko du CiUko Batzorde Eragile 
Nazionalak, Josep Antoni Du
ranek eta Xavier Triasek atzo 
arratsaldean azaldu zutenez. 
«Ez gaude ados Parlamentua 
erabiltzearekin, ez eta iritzi pu
blikoaren aurrean Parlamen
tuak epaileak ordezkatzearekin 
ere», esan zuen Triasek. Duran 
eta Triasek nabarmendu zuten 
CiUk eutsi egin diola Kongre
suan legearen eztabaidan izan 
zuen jarrerari, «guztien presio
en gainetik». 

CiUren erabakiaren berri izan 
ondoren, Javier Arenas PPko 
idazkari nagusia oso kritiko 
agertu zen koalizio katalanare
kin. «CiUren botoemaile gehie
nek ez lukete ulertuko terrorea 
babesten duen alderdi politiko 
bortitz bat legez kanpo uztea 
dakarren bozketan absteni
tzea», esan zuen Arenasek. «Al
derdi demokratikoek ez badute 
babesten, urteetan damutuko 
zaie», gehitu zuen. 


